«НҰР ОТАН» ПАРТИЯСЫНЫҢ ҚАЗАҚСТАН РЕСПУБЛИКАСЫ ПАРЛАМЕНТІ МӘЖІЛІСІНДЕГІ ФРАКЦИЯСЫНЫҢ ЖИНАЛЫСЫ ӨТТІ   

2018 жылғы 11 қазан күні Қазақстан Республикасы Парламенті Мәжілісінде «Қазақстан Республикасы Президенті - Елбасы                    Н.Ә. Назарбаевтың 2018 жылғы 5 қазандағы «Қазақстандықтардың әл-ауқатының өсуі: табыс пен тұрмыс сапасын арттыру» атты Қазақстан халқына Жолдауын іске асыру шаралары туралы» тақырыбында Палата Төрағасының орынбасары, «Нұр Отан» партиясы Фракциясының Жетекшісі Г.И.Исимбаеваның төрағалығымен               «Нұр Отан» партиясының Хатшысы Т.Қ.Дүйсенова қатысқан Фракция жиналысы өтті.  
Өзінің кіріспе сөзінде Фракция Жетекшісі Г.И.Исимбаева биылғы Жолдау – шын мәнінде теңдесі жоқ Жолдау деді. Ол толық іске асырылған кезде білім беру, денсаулық сақтау саласының сапасына, азаматтардың өмір сүру деңгейіне айтарлықтай ықпал ететін болады деп атап өтті.    
Жолдаудың бүкіл арқауындағы басты мақсат – әрбір қазақстандықтың өмір сүру сапасын арттыру және халықтың тұрмыс жағдайын жақсарту болып отыр» - деді Г.И.Исимбаева.  
Депутаттық корпус алдында тұрған міндеттерді нақтылай келе, Фракция Жетекшісі заң шығарушылар Үкіметпен бірлесіп, бүкіл заң шығару қызметінің мемлекет алдында тұрған проблемаларды шешуге белсенді ықпал етуі, тиімді болуы және, қазақстандықтардың әлеуметтік деңгейін көтеру үшін барынша атсалысатынына сендірді.  

Г.И.Исимбаева барлық депутаттарды Президенттің тапсырмалары бойынша заң жобалау қызметіне әзірлеу кезеңінен бастап, барынша белсенді қатысуға шақырды. 

Фракция Жиналысының негізгі лейтмотиві – Жолдауда белгіленген негізгі міндеттерді практика жүзінде іске асыру. 

Оларды орындау жолдары бойынша депутаттар ашық пікірталаста өз ойларын ортаға салды.   

Алайда, депутаттар - Фракция мүшелері Н.С.Сабильянов, Г.М.Иксанова, Т.И.Яковлева, М.А.Айсина, Б.М.Мәкен қазіргі жағдайда бар проблемаларды атап өтіп, әлеуметтік саласы, экономикалық саясат, Жолдауды қаржылық қамту, көрсетілетін мемлекеттік қызметтердің шеңберінде халықтың мемлекеттік қызметкерлермен тікелей қатынасуын төмендету, Жолдауда қойылған міндеттердің шеңберінде жастарды қолдау бойынша мәселелерді шешу жөніндегі нақты ұсыныстар енгізді. 
Фракция қазақстандықтарды еліміздің ең басты саяси құжатын түсіндіруге және талқылауға белсенді қатысуға шақырды.

Жиналыс барысында депутаттық корпусқа 2018 жылғы 18 қазан мен 27 қазан аралығындағы республика өңірлерінде сайлаушыларға түсіндіру жұмыс бойынша нақты тапсырмалар берілді. 

«Біз, партия Төрағасының саясатын іске асыратын басты күш ретінде жүргізіліп жатқан реформалардың мәнін әрбір қазақстандыққа жеткізуге тиіспіз» - деп атап өтті Фракция Жетекшісі Г.И.Исимбаева. 
Партияның хатшысы Т.Қ.Дүйсенова өз сөзінде депутаттар – Фракция мүшелерін шалғай орналасқан елді мекендердің сайлаушыларын кездесулермен толық қамтуға шақырды.   
Жиналыста Жолдауды іске асыру бойынша Іс-шаралар жоспары бекітілді. Бұл құжатта Жолдаудың негізгі қағидаларын заңнамалық бекіту, ақпараттық-насихаттау жұмысы, Фракция және Фракция жанындағы консультативтік-кеңісші органдардың іс-шараларын Жолдауда қойылған міндеттерді практика жүзінде жүзеге асыру көзделген.       
Жиналыстың қорытындысы бойынша Фракция қаулысы қабылданды. 


